
dergelike verandering van studierigtlng hom geen kwaad gedoen 

nie. Ten onregte word in lande met min akademiese ervaring 

partymaal gedink dat 'n geleerde net kan werk op die geb ed van 

die vak waarin hy sy doktorsgraad behaal het.

In die loop van jare het dit wel duidelik geword, dat 

sy grote krag op die gebied van die eksegese en veral die Bybelse 

teologie gelê het. Toe hy kerklike hoogleraar was, het sy studente 

reeds die meeste van sy lesings in die Biblica gehou, wat prakties 

bestaan het uit Nieu Testamentiese studies. Daarom het dit ook 

niemand verwonder nie, dat na die betreurde vroeë dood van prof. 

PLOOY, BROUWER hom as staatshoogleraar vir Nieu Testamentiese 

wetenskappe opgevolg het Van sy werk in hierdie nuwe posisie het 

die skrywer net deur sy publikasies 'n indruk kan kry, en daaruit kan 

mens seker wel opmaak dat tot die laaste toe die lesings van 

BROUWER dieselfde voortreflike kwaliteite gehou het as wat ons 

ruim twintig jare gelede leer bewonder het.

A. VAN SELMS.

Pretoria, 28 Aug. 1948.

IN  M E M O R IA M  PROF. DR. B. D. E E R D M A N S

Dit was altyd boeiend om die voorlesings van prof. dr. Eerdmans 

by te woon. Toe ek daartoe die voorreg gehad het. was prof. Eerdmans 

reeds aan die einde van sy professorale loopbaan en n ou man. On­

danks dit was hy egter steeds helder en wetenskaplik in sy betoog, 

en het hy blyke gegee van n groot geleerdheid en n uitgebreide en 

diepgaande kennis van sy vak en van die ..Semitica ' in die algemeen.

W a t opvallend was, was sy groot eerbied vir die oorgelewerde 

teks van die Ou Testament. Baie selde slegs het hy daartoe oorgegaan 

om 'n tekswysiging goed te keur. Ek herinner my hoe hy 'n aantal 

voorlesings gewy het aan die eksegese van Psalm 45. Deur verskil­

lende kommentatore word hierin vele tekswysigings voorgestel. Prof. 

Eerdmans het ons toe duidelik laat sien dat hierdie byna almal on­

nodig en selfs skadelik was vir die beter verstaan van hierdie Psalm.

Prof. Eerdmans was verskeie jare lid van die parlement vir die 

Liberale Party. Hy het daarvan gehou om so nou en dan uit te wy 

oor die sake van die dag, en by sulke geleenthede het hy sy studente 

vaderlik vermaan en gewaarsku vir die sedelike verval van ons tyd.

Teen sosialistiese en pasifistiese neigings by sy leerlinge het hy 

hom meermale in privaat gesprekke direk uitgespreek.

Somtyds het 'n mens 'n mate van verbittering by hom bespeur, 

wat voortgespruit het uit n gevoe) van miskenning vir sy weten- 

skaplike prestasies waar hy in sommige opsigte baanbrekerswerk 

verrig het, n gevoel wat veral gerig was teen sommige Duitse Oud- 

testamentici van die laaste 'jare.

Sy kerklike rigting was uitgesproke vrysinnig. Op sy wyse het 

hy egter altyd vir die belange van die Hervormde Kerk as volks­

kerk op die bres gestaan.

In sy lange loopbaan —  ek meen hy was 40 jaar lank professor —  

het daar voortdurend 'n stil, maar sterk invloed van hom uitgegaan.

By hierdie terugblik voel ons dankbaar dat ons sy leerling kon 

gewees het en bring ons hulde aan die nagedagtenis van sy persoon 

en werk.

W .  VAN BERGEN.

PROF. DR. B. D . EERDMANS AS OUTESTÁ^ENTÏCUS

Vier maande na die heengaan van professor Obbink het die 

Outestamentiese wetenskap n tweede groot verlies gely in die afsterwe 

van professor Eerdmans. die oudste van die Nederlandse Outesta- 

mentici. Reeds tien jaar gelede het prof. Eerdmans weens die bereike 

van die emeritaatsleeftyd sy hoogleraarsamp aan die Leidse Llniver- 

siteit moes neerlê. Maar juis in hierdie laaste tien jaar van sy nou 

ampteloos geworde lewe het hy n besonder aktiewe aandeel gehad 

aan die bevordering van die Outestamentiese studie in Nederland en 

deur sy publikasies die laaste tyd vernaamlik in die Engelse taal 

ook buite die grense van Nederland en die vasteland van Europa 

vernude bekendheid verkry.

In die treffende In Memoriam deur sv leerling en opvolger, 

prof. P. A. H. de Boer in die Nederlands Theologisch Tijdschrift 

van Oktober 1.1. aan sy nagedagtenis gewy, word daarop gewys hoe 

die lewe van die oorledene in vier duidelik onderskeide periodes inge- 

deel kan word. Daar is eers die van voorbereiding tot hy op sy 

dertigste jaar tot die belangrike Leidse leerstoel as tweede opvolger 

van die bekende professor Kuenen geroep is. Dan volg vyftien jare 

van intense bemoeiing met die Ou Testament en 'n lang reeks van 

belangrike publikasies waarvan wel die opmerklikste, die A/fiesia- 

?nenf/[c/:e 5iucf:en, by Töpelmann in Giessen verskyn het (I, II 1908,

III 1910, IV  1912). Maar dan moet De Boer opmerk: ,,Het tweede 

vijftiental jaren van zijn professoraat werden niet door het Oude 

Testament bepaald. Redes daartoe was miskien gedeeltelik teleur­

stelling oor die weinig waardering wat sy ondersoekinge by die

